
Annotatsiya Respublikamiz janubi Surhondaryo viloyatida pista daraxtlarida 

uchraydiganzararkunandalar, ularning keltiradigan zarari, bioekologik xususiyatlari 

vazararkunandalarga qarshi kurash choralari bo‘yicha ma’lumotlar yoritilgan. 

Аннотация: В статье приведены данные о вредителях распространённых 

на фисташковых деревьях иих приносящих вреда, и биоэкологических 

особенностях, а также меры борьбы с ними. 

Abstract. Found in pistachio trees in our republic pests, their damage, 

ioecological features and measures and methods of pest control information is 

highlighted. 

Kirish; Mamlakatimiz Prezidentining pista eksport qiluvchilar uyushmasini tuzish 

va uning faoliyatini tashkil etish to‘g‘risida”gi qarorida lalmi yerlardan, cho’l xududlardan 

ba’zi hollarda er ostidan artizan orqali chiqariladigan suvlardan 

foydalangan holda pista ko’chati ekishi orqali, pistaga bo’lgan ichki bozor extiyojini 

qondirish, xorijiy davlatlarga eksport qilish, pista ishlab chiqarish hajmini yanada 

ko‘paytirish va intensiv texnologiyalarni keng joriy etish borasidagi vazifalari belgilab 

berilgan [1-21]. Shunday ekan suvsizllikka o’ta chidamli bo’lgan yani ildiz sistemasi er 

qa’riga 40 metrgacha kirib borish xususiyatiga ega bo’lgan xandon pistaning navlarini 

tanlab ekish maqsadga muvofiq hisoblanadi.Bunday navlardan Ahmadiy va Akbariy 

navlarini misol 

tariqasida olishimiz mumkin. Yer sharoitidan  kelib chiqib qator oralarini 4x4 dan 

5x5 sxemalarda ekish intensiv ekish usuli natijalarini beradi. 

Xandon pistaning tarkibida 60 foizgacha yog‘, 20 foizgacha oqsil, 4 foizgacha 

qand, mikro va makro elementlar, temir, mis, marganes, fosfor, yod, kalsiy, ruh 

(sink), uglevodlar, mineral tuzlar, hid beruvchi modda, dubil, karatin, A, D.Ye, S, 

V, RR va boshqa darmondorilar mavjud. Xandon pista qon tarkibi va jigar faoliyatini 

yaxshilaydi hamda yurak-qon tomir kasalliklari rivojlanishini oldini oladi. Ularni har kuni 

iste’mol qilish o‘pka va boshqa organlar saratoni xavfini kamaytirishga yordam beradi, 

immunitetni oshiradi, xotirani mustahkamlaydi. Shu bilan birgalikda pista ko’chatini 

tauyorlashda va pista daraxtiga zarar beradigan bir qator zararkunandalari mavjud. 

Shulardan biri bo’lgan Ildiz nematodasi, g’all nematodasi,bo’rtma nematoda kabi zararli 

organizmlar 

pista ko’chatini tauyorlashda ularga qarshi kurash muhim ahamiyatga ega 

xisoblanadi ya’ni erga tashlangan urug murtagiga nematodalar kirib olib, u erda 

ko’payib boradi va pista hosilga kirgandan keyin hosildorlikning keskin kamayib 

ketishiga sababchilaridan biri bo’lib qoladi.Shuning uchun pista urugini mahsus 

konteynerlarga ekishdan oldin, urugni avvalombor kasallik keltiruvchi 

zamburuglarga qarshi fungitsidlar bilan,kasallik keltiruvchi bakteriyalarga qarshi 

bakteridsidlar bilan,ekish tuproqlarini nemotidsid preparatlari bilan ishlov berib 

undan keyin urugni ekish kerak bo’ladi . 

Pista urug‘xo‘ri yoki yo‘g‘onoyoqlisi (Euritoma plotnicovi Nik). Bu 

zararkunanda asosan pistaning mevasi bilan oziqlanadi. Pista urug‘xo‘ri yoki 

yo‘g‘onoyog‘i bilan zararlangan pistani rangi va meva atrofi holatiga qarab 

sog‘lom mevadan farq qilish oson. Zararlangan mevaning meva qatlami qizg‘ish 

rangda bo‘ladi, bu esa to‘kilmagan mevada kelgusi yil bahorgacha 

saqlanadi. Zararlangan mevaning po‘sti bujmayib qoladi va uni danagidan ajratib 

bo‘lmaydi. Agar bunday mevani bahorda daraxtdan uzib va chaqib ko‘rilsa, 

danak ichida mag‘iz o‘rniga yo‘g‘onoyoqlining lichinkasi bo‘ladi. Pista 

yo‘g‘onoyoqlilari pista mevasiga jiddiy zarar yetkazadi. Ba’zan butun 

hosilni nobud qilib qo‘yadi. Bobotog‘ sharoitida esa pista mevasini qariyb 40- 

50 % zararlaydi. Bu zararkunanda Markaziy Osiyoning pista o‘sadigan barcha 

joylarida uchraydi. Bu hasharotning tanasi sarg‘ish-qo‘ng‘ir tusda, ba’zi joylari 

qoramtirroq bo‘ladi. oyoqlari, mo‘ylovlarining asosiy va bukiladigan bo‘g‘imlari 

to‘q sariq, ingichka qismi esa qo‘ng‘irroq sariq tusda, qanotlarining tomirlari, 

boshi qora tusda bo‘ladi. Tanasining uzunligi 4-4,5 millimetrgacha keladi. Pista 

urug‘xo‘ri yoki yo‘g‘onoyoqlilarning lichinkalari pista mag‘izi bilan oziqlanib, 

uning ichida rivojlanadi. Pista yo‘g‘onoyoqlisi bir yilda ikkita avlod beradi. 

Birinchi avlodi Bobotog‘ sharoitida to‘kilmagan pista ichida hali oziqlanib 

ulgurmagan lichinkalari uchraydi, ular aprel-may oylarigacha oziqlanadilar va 

ayrimlari iyun oyining o‘rtasigacha oziqlanishni davom ettiradilar. Boshlang‘ich 

g‘umbaklari esa mayning birinchi dekadasi oxirida vujudga keladi. 

Pista po‘stloqxo‘ri (Chaltoptelius westitus Rey.). Pista daraxtining eng 

xavflizararkunandasi hisoblanib, Qozog‘iston, Tojikiston, Qrim va Kavkazda 

uchraydi. O‘zbekistonning pista o‘sadigan hamma xududlarida keng tarqalgan. 

Tavsifi. Qo‘ng‘iz qora, qanotqalqonlari sariq-qo‘ng‘ir tangachali bo‘lib, ola-bula 

simmetrik tusda. Ustki qanotlari malla rangda, ularda yonma-yon joylashgan 

nuqtalardan iborat jo‘yaklari bor; ustki qanotlarining asosiy cheti ko‘tarilib 

turadi. Tanasini uzunligi 3-3,5 mm keladi. Qo‘ng‘izlar pista daraxtining yosh 

novdalarida oziqlanadi. Ular novdalarni kemirib kurtakka kiradi, so‘ngra 

novdaning o‘zagini kemira boshlaydi. Pista po‘stloqxo‘rining lichinkalari odatda 

daraxt tanasi va yo‘g‘on shox po‘stlog‘ining ostida rivojlanadi. Ular ko‘pincha 

yo‘g‘onroq shoxga joylashishni yaxshi ko‘radi, kuchli zarar keltirish oqibatda 

shox va tanalar quriydi. Urg‘ochisining uzunligi 2,5-4,5 sm va kengligi 1,5-2 

mmkeladi. Lichinkalari har tomondan, odatda 12-16, kamdan kam hollarda 25 

donadan yo‘l-yo‘li bo‘lib, ular uzun va po‘stloq ostiga to‘g‘ridan-to‘g‘ri boradi. 

Yashash tarzi. Pista po‘stloqxo‘ri imago va lichinka davrida qishlaydi. 

